
Təqdim olunan layihədə fəaliyyət göstətən beynəlxalq reytinqlərin metodologiyası araşdırılmış və 

metodologiyaların təsnifatı aparılmışdır. Beynəlxalq reytinqlərdə Azərbaycan universitetlərinin yer 

almaması və ya aşağı pillələrdə yer tutmasının səbəbləri müəyyənləşdirilmişdir.  

Azərbaycan universitetlərinin veb saytlarının kəmiyyət və keyfiyyət göstəriciləri, saytlara gələn xarici 

istinadlar, akademik verilənlər bazasında məqalələr, veb saytların reytinqə təsir edən aspektləri haqqında 

geniş məlumat verilib. 

Azərbaycan universitetlərinin reytinqinin keçirilməsi üçün milli müxanizmlər işlənilmishdir. Milli 

mexanizm 24 göstəricidən ibarət olmaqla 3 kateqoriyada cəmləşdirilmişdir.  

1-ci kateqoriya universitetin əməkdaşlarının nə dərəcədə elmi ad və elmi dərəcəyə malik olduğunu, 

kadr hazırlığını və beynəlxalq əlaqələrini göstərir.  

2-ci kateqoriya universitetin professor-müəllim heyətinin elmi fəaliyyətinin keyfiyyətini, nüfuzunu 

və akademik fəaliyyətini göstərir. Burada professor-müəllim heyətinin məqalələri, monoqrafiyaları, dərslik 

və dərs vəsaitləri, patentləri və alimlərin sahələr üzrə h-indeksi əsas götürülür.  

3-ci kateqoriya universitetin kiberməkandakı mövqeyinin göstəricisidir. Burada universitetlərin veb 

saytına gəlmiş xarici istinadların, veb saytında  yerləşdirilmiş qiymətli faylların, veb saytında  altsəhifələrin 

sayı və veb saytının keyfiyyəti, həmçinin universitetin elektron kitabxanasının, vahid domeninin, professor-

müəllim heyətinin məqalələrinə hiperəlaqələrin, universitetin jurnallarının elektron versiyalarının 

mövcudluğu, saytın dizaynı, informativliyi, arxivləşdirmə və s. parametləri əsas götürülmüşdür. 

